
universiteti; 

Turdiyev Bexruz Sobirovich – falsafa fanlari doktori 

(DSc), Professor, Buxoro davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

nomzodi, O‘zbekiston Respublikasi Prezidenti 

doktori, professor, Toshkent davlat yuridik 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;



 

5 

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. In global practice, the development of a concept for enterprise management plays an important role in 

the operation, strategy, and efficient performance of an enterprise. Therefore, based on the Law of the Republic of 

Uzbekistan No. 814 dated January 18, 2023, 'On Amendments and Additions to Certain Legislative Acts of the 

Republic of Uzbekistan in Connection with the Further Improvement of the Corporate Governance System', 

research has been conducted on ensuring investment attractiveness through the improvement of the management 

system. 

Annotatsiya. Jahon tajribasida korxonani boshqarish konsepsiyasini ishlab chiqish korxona ish faoliyati, 
strategiyasi, unumli ish faoliyatida muhim rol oʻynaydi. Shu bois Oʻzbekiston Respublikasining «Korporativ 
boshqaruv tizimi yanada takomillashtirilishi munosabati bilan Oʻzbekiston Respublikasining ayrim qonun 
hujjatlariga oʻzgartish va qoʻshimchalar kiritish toʻgʻrisida»gi 2023-yil 18-yanvardagi 814-sonli qonuniga asosan 
boshqaruv tizimini takomillashtirish orqali investitsion jozibadorlikni taʼminlash haqida izlanishlar keltirilgan.  

Kalit soʻzlar: korporativ boshqaruv, boshqaruv modellari, agentlik muammosi, aksiyador, kuzatuv kengashi, 
korporativ nazorat, manfaatdor tomonlar. 

DOI: https://doi.org/10.47390/SPR1342V5I82025N10  

KIRISH  

Bugungi kunda jahonda kuzatuv kengashi amaliyotida yetuk va zamonaviy tajriba va 

shakllangan malakalarni oʻrganish dolzarb masalalardan hisoblanadi.  

Ushbu vazifalarning samarali ijrosini ishlab chiqarish korxonalari boshqaruv faoliyatida 

zamonaviy standartlarni ishlab chiqish boshqaruv mexanizmlarini takomillashtirishni taqozo 

etadi. Soʻnggi 5 yil mobaynida Oʻzbekistonda yangi ochilgan korxonalar soni ortganini koʻrish 

mumkin. Korxonalarni samarali boshqarish va uzluksiz ishlashini taʼminlashda kuzatuv 

kengashi standartlarini ishlab chiqish va joriy qilish orqali boshqaruv samaradorligiga 

birmuncha erishish mumkin. Bu standartlar bevosita korxona faoliyatidan kelib chiqib ishlab 

chiqiladi, yaʼni korxonalarning faoliyatidagi boshqaruv uslubi, strategik xarakterli 

samaradorlik koʻrsatkichlari, xodimlar malakasi va boshqaruv standartlari ishlab chiqilib, joriy 

qilinadi. 

Korxonani boshqarishda zamonaviy usullardan foydalanish nafaqat zamon talabi, balki 

kelajakning ham muhim talabidir [1]. Bu borada aksiyadorlik jamiyati uchun yangi boshqaruv 

tizimi sifatida shakllanayotgan kuzatuv kengashi standartlarini tatbiq etish va shu orqali 

korxonalar faoliyatida innovatsion jarayonlar joriy etish hozirgi shiddatkor zamonning dolzarb 

talabidir.  

Aksiyadorlik jamiyatlariga ishlab chiqarish jarayonini kuzatuv kengashi standartlari 

asosida takomillashtirish hali toʻliq oʻrganilmagan. Bu muammoni yechishda xorijiy 

mamlakatlar korporativ boshqaruv tizimini tashkil etish, mezonlarini oʻrganish, 

mexanizmlarini tatbiq etish, aksiyadorlar mablagʻlarini va korporativ boshqarishni tashkil 

etish, ilmiy-nazariy va amaliy jihatdan tatbiq etish muhim ahamiyat kasb etadi. 

METODOLOGIYA 

Ushbu tadqiqotning maqsadi kuzatuv kengashi faoliyatining samaradorligini oshirish, 

kuzatuv kengashi faoliyatini takomillashtirish afzalliklari va kamchiliklari, zamonaviy iqtisodiy 

tizimidagi ahamiyatini tahlil qilish, uni yanada rivojlantirish va shakllantirish yoʻnalishlarini 

aniqlashdir. Mavzuni ilmiy oʻrganish, statik tahlillar, mantiqiylik, tahlil va tadqiq etish 

jarayonida turli xil adabiyotlar va maqolalar tahlilidan foydalanilgan. 

MUHOKAMA VA NATIJALAR 

Maʼlumki, kuzatuv kengashining tub ildizi AQSHga borib tarqaladi, bu yerda yirik 

korporatsiyalar paydo boʻlishi bilan boshqarish va korporatsiyalar egalik qilish huquqi bir 

shaxs qoʻlida boʻlmay, koʻp sonli aksiyadorlar oʻrtasida amalga oshirilgan. Boshqaruv 

menejerlar tomonidan yuritilgan. Korxonani aksiyadorlik jamiyatlariga aylantirishdan maqsad 

esa mulkka boʻlgan munosabatni oʻzgartirib, ishlab chiqarish samaradorligiga erishish. Yaʼni 

iqtisodiy jihatdan qoloq, aylanma mablagʻlari yetarli boʻlmagan, yangi texnika va texnologiyalar 

sotib olish imkoniyati pasaygan korxonalarda aksiya chiqarib, ularni, asosan, tashqariga sotish 

bilan moliyaviy resurslar jalb etilgan[2]. 

Tegishli tarzdagi kuzatuv kengashi butun biznes-jarayonlar majmuini optimallashtiradi 

va natijada kompaniya foydasini oshirishga xizmat qiladi. Koʻplab kichik va yirik kompaniyalar 

uchun kuzatuv kengashi standartlari zarur ehtiyoj hisoblanmaydi. Ularning kuzatuv kengashi 

sohasidagi birlamchi vazifasi amaldagi qonunchilikka rioya qilinishini yaxshilash hisoblanadi. 

Kuzatuv kengashining zamonaviy standartlari amaldagi qonunchilikdan kelib chiqib, muvofiq 

darajada ishlab chiqilishi avvalo, ishlab chiqarish jarayoniga investitsiyalarini jalb qilish, jahon 

andozalari talabiga mos keladigan, sifatli mahsulotlar va xizmatlar yaratish korxonalar 

faoliyatini moliyalashtirish darajasi oʻsishini taʼminlaydi[3]. 

Taʼkidlash joizki, korporativ boshqaruvning turli ishtirokchilari manfaatlarini kuzatuv 

kengashi standartlarining tatbiq etilishi natijasida keskin bozor iqtisodiyoti qonun qoidalarini 

bir — biriga bogʻlay oladigan va tez oʻzgaruvchan raqobat muhitida korxonalarni 

rivojlantirishning muayyan strategiyasini shakllantirishga qodir, yangicha bilim va salohiyatli 

liderlarni jalb qilmasdan turib biznesini kuzatuv kengashi vazifalarini bajarib boʻlmaydi. Aynan 

yuqorida tilga olingan sifatli kadrlar jamlanmasi kuzatuv kengashi standartlarini jahon tajribasi 

asosida yurtimizda keng joriy etishi mumkin. 

Soʻngi yillarda mamlakatimizda, eng avvalo, iqtisodiyotning barcha tarmoqlarini jadal 

rivojlantirish, investitsiyaviy jozibadorlik va ishbilarmonlik faolligini oshirish, ishlab chiqarish 

va xizmat koʻrsatish sohalarini kengaytirishga qaratilgan keng koʻlamli islohotlar amalga 

oshirilmoqda. Buning natijasida aksiyadorlik jamiyatlarida jahon tajribasida keng 

qoʻllaniyotgan kuzatuv kengashi tizimi asosida ishlar yuritilmoqda. 

Kuzatuv kengashiga boʻlgan talab korporativ biznesning rivojlanishiga, yaʼni korporativ 

iqtisodiy tuzilmalarning faoliyatiga bogʻliq. 

Kuzatuv tuzilmalar faoliyati korporativ munosabatlarning barcha ishtirokchilariga taʼsir 

koʻrsatadi. Bir nechta manfaatdor ega boʻlish manfaatlar toʻqnashuviga olib keladi. Korporativ 

aloqalardagi ishtirokchilar manfaatlari muvozanatini saqlash vazifasi kuzatuv kengashiga 

berilgan. 

Bugungi kunda kuzatuv kengashining mohiyatini aniqlash yagona yondashuv yoʻq. 

Shunga qaramasdan, uning ahamiyati va rivojlanish zaruriyati kuzatuv munosabatlarining 

barcha ishtirokchilari tomonidan eʼtirof etiladi. 

Umuman olganda kuzatuv kengashi ustav kapitali egalari, boshqaruv kengashi va 

menejerlar oʻrtasidagi alohida munosabatlar shaklidir. 

Xalqaro amaliyotda kuzatuv kengashi standartlari va prinsiplarini ishlab chiqish  

XX asrning soʻnggi oʻn yilliklarida faol rivojlandi. Keyinchalik, investorlar faoliyatiga qulay 

shart-sharoitlar yaratishga qodir boʻlgan kuzatuv kengashi prinsiplarini tizimlashtirish va 

rivojlantirishga birinchi urinishlar amalga oshirildi. 

2005-yil boshida dunyoning turli mamlakatlarida xalqaro investorlar uyushmalari, 

tashkilotlari va hukumatlari ushbu sohada 100 dan ortiq hujjatlarni ishlab chiqdilar. Iqtisodiy 

hamkorlik va taraqqiyot tashkiloti tomonidan ishlab chiqilgan kuzatuv kengashining asosiy 

tamoyillari bugungi kungacha oʻz dolzarbligini yoʻqotmagan[4].  

Korporativ boshqaruv tuzilmasi korporatsiya strategik boshqaruvini taʼminlaydi va 

boshqaruv faoliyati va uning hisobdorligini, shu bilan birga kuzatuv kengashi samarali 

boshqarishni kafolatlay oladi.  

Aksiyadorlik jamiyatining boshqaruv tizimi kuzatuv kengashi tamoyillarining amalga 

oshishini taʼminlashi zarur. 

Respublika aksiyadorlik jamiyatlarida kuzatuv kengashi usullarini joriy etishning eng 

muhim xususiyatlariga quyidagilarni kiritish lozim: 

- kuzatuv kengash aʼzolari aksiyadorlik jamiyati faoliyati va u tegishli boʻlgan 

tarmoqlardagi muammolar boʻyicha xamda moliya, huquq va tartibga solish sohalarida 

mutaxassis boʻlmasliklari; 

- kuzatuv kengashi majlislarida nafaqat oʻtgan davrdagi ish natijalari, balki yangi qarorlar, 

strategiyalar va siyosiy qarashlar muhokama etilmasliklari; 

- kuzatuv kengashi aʼzolarining aksiyadorlik jamiyati mahsuloti, mijozlar fikri, bozor 

sharoiti, muhim strategik va tashkiliy masalalar haqidagi axborotlarni olish imkoniyatini 

pastligi; 

- kuzatuv kengashi aʼzolari aksiyadorlik jamiyati faoliyatiga  koʻproq eʼtiborlarini qaratish 

lozim boʻladi. Aksariyat aksiyadorlik jamiyatlarida kuzatuv kengashlari yilida 4-5 marotaba 

majlis oʻtkazadi xolos. Bu asoslangan qarorlarni qabul qilish uchun yetarlicha emas. 

Korxonalarda kuzatuv kengashi usullari qaror topishining koʻrsatib oʻtilgan 

xususiyatlari, bir tomondan: Oʻzbekiston Respublikasida oʻtish davrining asosiy yukini “oʻziga 

olgan”ligi alohida roli bilan belgilanadi, bu milliy iqtisodiyotni qayta qurishning kardinal 

tuzilmasiga xamda ijtimoiy ishlab chiqarishni tashkil qilishda anʼanaviy yondashuvlarning 

oʻzgarishiga bogʻliqdir. 

Boshqa tomondan, kuzatuv kengashi usullari joriy etishning past surʼatlari va bunga 

bogʻliq kamchiliklarni aksiyadorlik jamiyatlari faoliyatini boshqaradigan meʼyoriy-huquq 

bazaning mukammal emasligi, Oʻzbekiston Respublikasida aksionerlashtirish jarayonining 

oʻziga xos xususiyatlari, shuningdek korxona boshqaruv oliy organlari va aksiyadorlarning 

amaliyotida kuzatuv kengash tamoyillariga rioya qilishidagi sustkashligi bilan izohlanadi. 

Bundan tashqari aksiyadorlik jamiyatining rahbariyati va menejerlari tomonidan 

biznesni kuzatuv kengashi boʻyicha ilgʻor xorijiy tajribani yetarli darajada faoliyatini 

boshqarish organlari tomonidan kompleks yondashuvning yoʻqligi kooperatsiya jarayonlariga 

salbiy taʼsir koʻrsatdi. Mazkur nazorat va boshqaruv organlari aksiyadorlik jamiyatlarini 

boshqarish jarayonlarini realizatsiya qilishning oʻziga xos tomonlarini yetarlicha hisobga 

olmaydi. 

Aksiyadorlik jamiyati korxonalariga boshqarish mexanizmlarining funksional 

samaradorligini oshirish muammolari Oʻzbekistonning barcha darajadagi qonun chiqaruvchi 

va ijro etuvchi organlari faoliyatining ustuvor yoʻnalishlaridan biri hisoblanadi. 

Muhokama qilinayotgan muammoning dolzarbligi Oʻzbekistonning aksiyadorlik 

jamiyati tizimlarining va boshqaruv tuzilmalarining tarmoqlardagi virtual hamkorligidan 

samaradorligini oshirish uchun imkoniyatlarini nazariy oʻrganishning amaliy ehtiyojlari bilan 

belgilanadi. Tadqiqot dolzarbligi jarayonlar uchun boshqaruv va kuzatuv kengashi 

mexanizmlarini samaradorligini uning iqtisodiy rivojlantirish yakunlari bilan bozor 

oʻzgarishlarni yanada nazariy asos yoʻnalishlari va Oʻzbekiston aksiyadorlik jamiyati sektori 

mexanizmlarini zarurligini oshiradi[5].  

Bu muammoni hal qilish asosiy amaldagi samaradorlikning muammolarini chuqur 

oʻrganmasdan va Oʻzbekistonda kompleksi korxonalarini rivojlantirishdan va kuzatuv kengashi 

tizimlarining tarmoqdagi virtual oʻzaro munosabatlarining virtual asoslarini bozorda 

noaniqliklar va dinamik ravishda oʻzgarib borayotgan ichki va tashki raqobat muhitida virtual 

hamkorlik usullarini ishlab chiqmasdan amalga oshirish mumkin emas.  

Ushbu oʻzgarishlarni amalga oshirishdan maqsad kuzatuv kengashing tashqaridan turib 

kuzatuvchi hakam emas, balki qarorlarni qabul qiluvchi komandaning bir boʻlagiga 

aylantirishdan iboratdir. Aksiyadorlar kuzatuv kengashi mustaqil, jamiyatdan ajralgan xolda 

uni qutqarishni oʻylaydigan organga aylantirmasligi kerak. Aksincha aksiyadorlik kengashga 

aksiyadorlik jamiyatining muvaffaqiyatini oʻz muvaffaqiyati deb biluvchi, jamiyat 

daromadining oʻsishiga mos ravishda oʻz daromadlarining xam oʻsishini biluvchi kishilarni jalb 

eta olishlari lozim. Kuzatuv kengashi aʼzolari aksiyadorlik jamiyati qiymatini oshirish boʻyicha 

qilgan mehnatlari farovonlik keltirishini sezishlari shart. 

Yirik tashqi aksiyadorlar jamiyatning uzoq muddatli foydasiga talabgor sifatida undagi 

korporativ siyosatga baho berishda juda yaxshi tashqi kuzatuvchi rolini oʻynashlari mumkin. 

Kuzatuv kengashi va boshqaruvchilar ularning fikriga quloq sola bilishsa umumiy ishga nafi 

tegadi. 

Mamlakat aksiyadorlik jamiyatlarida kuzatuv kengashi faoliyatini mustahkamlash 

korporativ boshqaruvni takomillashtirishning muhim boʻgʻinlaridan hisoblanib, 

investitsiyalarni jalb etishga va biznes muhitning rivojlanishiga keng imkoniyatlar yaratadi[6]. 

Bunga erishish uchun quyidagilarga alohida eʼtibor qaratish lozim deb oʻylayman: 

1. aksiyadorlik jamiyatlari Nizomlariga oʻzgartirish kiritish orqali kuzatuv kengashi 

rolini oshirish va uning aʼzolari samarali ishlashini taʼminlovchi mexanizmni yaratish.  

2. korporativ boshqaruv muammolariga ixtisoslashgan nodavlat institutlari va 

tashkilotlar salohiyatidan foydalangan xolda kuzatuv kengashi va mustaqil kuzatuv kengashi 

aʼzolari faoliyatining eng yaxshi tomonlarini (ilgʻor uslubiyotlarini) amaliyotga joriy etish.  

3. ilgʻor xorij tajribasi va Respublikadagi korporativ boshqaruvning mavjud 

amaliyoti asosida oʻz ichiga quyidagilarni oluvchi kuzatuv kengashi faoliyatining milliy 

standartini ishlab chiqish:  

-kuzatuv kengashining samarali faoliyati asoslari (roli, vakolatlari va majburiyatlari);  

-kuzatuv kengashi aʼzolarining huquqiy burchlari va masʼuliyatlari;  

-kuzatuv kengashi vazifalari va ularning muvaffaqiyatli faoliyati koʻrsatkichlari; 

-kuzatuv kengashi aʼzolarining bilimi va kasbiy mahoratlari. 

Mazkur standartlarni ishlab chiqish va amaliyotga samarali joriy etish uchun, 

fikrimizcha, quyidagilar muhim ahamiyatga ega:  

- ushbu standartlarni respublika aksiyadorlik kompaniyalari amaliyotiga joriy etish 

uchun zarur biznes muhit va mexanizmlarni yaratish;  

- mamlakat aksiyadorlik jamiyatlari faoliyatida korporativ boshqaruvning umum 

eʼtirof etilgan tamoyillari asosida kuzatuv kengashi aʼzolarini moddiy 

ragʻbatlantirish tizimini joriy etish.  

Tadqiqotlarning koʻrsatishicha, mamlakat ishbilarmon doiralari tomonidan mustaqil 

kuzatuv kengashi aʼzolari faoliyati korporativ boshqaruvni yaxshilashga xizmat qiluvchi asosiy 

omillardan biri sifatida baholanmoqda. Shuningdek, ularning faoliyatiga investorlarning ham 

ishonchi ortib borayotganligini kuzatish mumkin. Ushbu mulohazalardan kelib chiqqan holda, 

mamlakatimiz biznes muhiti korporativ boshqaruvida mustaqil kuzatuv kengashi aʼzolari 

faoliyati amaliyotini samarali joriy etishni taʼminlash uchun quyidagi masalalarni hal qilish 

lozim: 

- Respublika aksiyadorlik jamiyatlari boshqaruv organlarida mustaqil kuzatuv kengashi 

aʼzolari faoliyatini kengaytirish maqsadida ishbilarmon doiralar bilan nodavlat professional 

institutlarning oʻzaro aloqasini mustahkamlash. Buning uchun bunday institutlar faoliyatini 

har tomonlama qoʻllab-quvvatlash lozim;  

- xalqaro tajribalar va Oʻzbekistonning oʻziga xos xususiyatlarini inobatga olgan holda, 

kuzatuv kengashi mustaqil aʼzolarining kasbiy faoliyati Kodeksini ishlab chiqish. Ushbu 

kodeks, eng avvalo, mustaqil kuzatuv kengashi aʼzolari faoliyati samaradorligini taʼminlashga, 

yuqori darajada kasbiy mahorat va etikani shakllantirishga qaratilishi lozim;  

- mustaqil kuzatuv kengashi aʼzolariga maslahat xizmatini koʻrsatish, oʻqitish va sertifikat 

berish, keng jamoatchilik ongida mustaqil kuzatuv kengashi aʼzolari faoliyati va uning 

korporativ boshqaruvdagi roli toʻgʻrisidagi tushunchani shakllantirish. 

Respublikada korporativ boshqaruv mexanizmining yanada rivojlanib borishi bilan 

mustaqil kuzatuv kengashi aʼzolari faoliyati mos ravishda kasbiy bosqichga oʻtib boradi[7]. 

Albatta, bunda nodavlat institutlar faoliyatining rivojlanishi eng asosiy omil boʻlib xizmat qiladi.  

Aksiyadorlar, kuzatuv kengashi va menejerlar oʻrtasida tashkil etilgan munosabatlarni 

yaratish uchun rasmiy munosabatlarni kiritish maqsadga muvofiqdir. Buning uchun kuzatuv 

kengashlarida aksiyadorlar fikri va boshqaruv usullarini kuzatib boruvchi korporativ 

qoʻmitalarni tuzish mumkin. Bundan tashqari, muhim strategiyani amalga oshirishdan oldin 

menejerlarning aksiyadorlar bilan maslahatlashuvini meʼyoriy jihatdan belgilab qoʻyish kerak. 

Bu tadbirlar, maʼlumki, mamlakatimizda mavjud biznes muhit holati va uning yanada 

rivojlanishiga toʻgʻridan toʻgʻri taʼsir qiladi. 

Aksiyadorlik jamiyatining korporativ strategiyasi tizimli asosga ega boʻlib, kapital 

tarkibi va ichki korporativ oqimlar ketma-ketligini inobatga olishi kerak[4]. Oʻz faoliyatini 

nisbatan samarali tashkil etishni xohlovchi aksiyadorlik jamiyatlarida korporativ boshqaruv 

strategiyalari bozorini sinchiklab tahlil etish va prognozlash orqali menejerlar tomonidan 

ishlab chiqilib, kuzatuv kengashiga koʼrib chiqish uchun havola etilishi ayni muddao boʻlar edi.  

Bunda, amalga oshiriluvchi moliyaviy-xoʻjalik faoliyati va jamiyat korporativ boshqaruvi 

samaradorligi tahlili, ehtimoldagi risklarni baholash, albatta, malaka va tajribaga ega boʻlgan 

mutaxassislar tomonidan olib borilishi maqsadga muvofiq boʻlar edi.  

XULOSA 

Oʻzbekiston aksiyadorlik jamiyatlari kuzatuv kengashlarida biznesni samarali yuritish 

boʻyicha bilim, malaka va tajribaga ega boʻlgan ekspertlardan tashkil topgan mustaqil 

maslahatchilar instituti yoki boshqacha qilib aytganda kuzatuv kengashi qoʻmitalariga jalb 

etiluvchi ekspertlar guruhi ishini joriy etish vaqti kelgan deb oʻylaymiz. Aksiyadorlar 

korporativ boshqaruv tizimi va huquqi haqida yetarli darajada maʼlumotga ega boʻlmagan, 

menejerlari kuchli maʼmuriy salohiyat sohiblari hisoblanuvchi oʻtish davri iqtisodiyoti 

mamlakatlarida mulkdorlarning boshqaruvni nazorat qilish imkoniyatini taʼminlovchi organ 

boʻlgan kuzatuv kengashlari kasbiy mahoratini yanada oshirish uchun, bozor iqtisodiyoti 

sharoitlarida biznesni muvaffaqiyatli yuritish sirlaridan voqif boʻlgan mutaxassislarni 

maslahatchilar guruhlari – kuzatuv kengashi qoʻmitalariga jalb qilish respublikada korporativ 

boshqaruv amaliyoti sifatini taʼminlaydi. 

